
Vishnuprokta Shivabhaktiyachana

વિષ્ણુપ્રોક્તા શિવભક્તિયાચના

વિષ્ણુરુવાચ -

વરોત્તમં વરં દેહિ વરદોત્તમ શઙ્કર ।
અચઞ્ચલા શિવે ભક્તિર્મમાસ્ત્વિતિ પુનઃ પુનઃ॥ ૫૭૩॥
અક્ષમેણ મયા દેવ સ્વલ્પમેવ તપઃ કૃતમ્ ।
પ્રસન્નોઽસિ કથં શમ્ભો કરુણાકર શઙ્કર॥ ૫૭૪॥
દીનબન્ધો દયાસિન્ધો પ્રસન્નોઽસિ કથં મમ ।
મયા પૂજાવિધિઃ સમ્યક્ તવ ન જ્ઞાયતે શિવ॥ ૫૭૫॥
તવ સ્વરૂપં ન જ્ઞાતં તત્ત્વતોઽમેયવિક્રમ ।
તાદૃશસ્ય મમાદ્ય ત્વં પ્રસન્નઃ કથમીશ્વરઃ॥ ૫૭૬॥
વેદૈરપિ ન તે તત્ત્વં જ્ઞાતમસ્તિ મહેશ્વર ।
તાદૃશં શિવતત્ત્વં તે કથં જ્ઞેયં મયાધુના॥ ૪૭૭॥
ત્વદન્યઃ કરુણાસિન્ધુર્લોકે નાસ્ત્યેવ સર્વથા ।
યદલ્પેનાપિ તપસા પ્રીતોઽસિ ભગવન્શિવ॥ ૫૭૮॥
ત્વદન્યચ્છરણં નાસ્તિ ત્વમેવ શરણં મમ ।
રક્ષ રક્ષ મહાદેવ રક્ષ રક્ષ શિવાપતે॥ ૫૭૯॥
ત્વદીયં પાદકમલં નિધેહિ મમ મૂર્ધનિ ।
યેન ધન્યો ભવામ્યદ્ય ધન્યં માં કુરુ શઙ્કર॥ ૫૮૦॥
ત્વદીયં પાદકમલં દૃઢં બદ્ધં મયા શિવ ।
ધન્યોઽસ્મિ કૃતકૃત્યોઽસ્મિ મત્તો ધન્યો ન વિદ્યતે॥ ૫૮૧॥
યન્ન વેદપુરાણાદ્યૈર્દૃષ્ટંયત્પાદ  પઙ્કજમ્ ।
તદેવાદ્ય મયા દૃષ્ટં ભાગ્યસ્યાન્તો ન મે શિવ॥ ૫૮૨॥
યન્ન સિદ્ધૈર્મુનિવરૈઃ કપિલાદ્યૈર્નિરીક્ષિતમ્   ।

વિષ્ણુપ્રોક્તા શિવભક્તિયાચના

તાદૃશં શઙ્કરસ્યૈતદ્ દૃષ્ટં પાદામ્બુજં મયા॥ ૫૮૩॥
॥ ઇતિ શિવરહસ્યાન્તર્ગતે વિષ્ણુપ્રોક્તા શિવભક્તિયાચના સમ્પૂર્ણા॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૧૧ । ૫૭૩-૫૮૩॥

